
ABSTRAK  

Setiap Universiti di Malaysia menyediakan perkhidmatan rangkaian tanpa wayar termasuklah di Universiti 

Kebangsaan Malaysia (UKM). Seluruh kampus Universiti Kebangsaan Malaysia (UKM) menggunakan 

perkhidmatan rangkaian tanpa wayar termasuk pejabat pentadbiran, fakulti-fakulti, pusat kemudahan dan 

kediaman pelajar. Pemantauan Access Point (AP) Wireless Fidelity (Wi-Fi) sentiasa dilaksanakan oleh kakitangan 

Pusat Teknologi Maklumat (PTM) menggunakan platform controller. Namun, pemantauan yang dijalankan oleh 

pihak Pusat Teknologi Maklumat (PTM) tidak bersifat masa nyata di mana pemantauan tersebut hanya dibuat 

dengan melihat sambungan antara controller dan AP serta daripada AP kepada peranti pengguna. Petugas tidak 

sentiasa berada dilokasi membuatkan data capaian Wi-Fi masa nyata daripada pengalaman sebenar pengguna di 

lokasi AP tidak dapat dibuat. Oleh itu, keperluan kepada satu peranti yang sentiasa berada dilokasi pengguna dan 

sentiasa mengukur hubungan kepada AP secara terus adalah diperlukan. Peranti ini akan menjadikan tugas 

pemantauan lebih efisyen dan lebih cepat untuk mengenal pasti masalah yang berlaku dalam AP tersebut. Selain 

itu, penyelidikan ini akan membuka ruang untuk memperguna dan memperolahkan internet benda yang sedia ada 

dan mencipta satu benda yang baharu. Tujuan penyelidikan ini adalah untuk menganalisa dan memantau AP yang 

berada dalam kawasan UKM ketika ia sedang tergendala. Dengan adanya peranti ini, pengguna dapat menentukan 

kaedah pembetulan yang boleh dibuat kepada AP dalam masa yang singkat. Raspberry Pi (RP) adalah peranti 

sedia ada yang telah dipilih kerana, RP mempunyai system operasi yang tersendiri yang mampu menggantikan 

komputer peribadi (PC) dalam unsur pemantauan dari sudut pengguna. Peranti RP ini akan diletak berdekatan 

dengan kawasan yang mempunyai AP dan ianya akan digunakan untuk memantau dan mengumpul data mengenai 

AP tersebut. Data tersebut akan dihantar kepada PC pengguna menggunakan sistem tanpa wayar yang sedia ada 

dalam UKM atau menggunakan kad sim ataupun broadband yang akan dipasang dalam komponen RP tersebut.  

  

  

  

1 PENGENALAN  

  

Dalam era pandemik Covid-19 ini, pengunaan internet telah menaik secara mendadak dengan 

adanya pelbagai teknologi yang baharu. Banyak kerja yang kini perlu menggunakan internet 

untuk melakukan kerja maka rangkaian internet perlulah berada dalam keadaan sebaik 

mungkin. Setiap pelajar mahupun staf yang belajar dan bertugas di Universiti terutamanya 

UKM yang memerlukan rangkaian internet yang baik dan pantas bagi memastikan tugasan 

harian mereka dapat dilakukan dengan lebih efisyen. Oleh yang demikian, pelajar dan staf 

UKM perlu penggunaan internet yang pantas dan tidak mempunyai batas untuk menhubungi 

di antara satu sama lain, terutamanya mahasiswa mahasiswi yang menetap di dalam kolej 

kediaman masing-masing. Kekurangan dan ketidak adaan pemantauan masa nyata pada status 

Access Point (AP) di sekitar kawasan UKM akan menyebabkan proses penyelesaian masalah 

kurang efisyen. Dengan adanya  permasalahan yang berlaku ini, terdapat  idea untuk 

meletakkan sebuah computer pada setiap AP. Dengan ini para petugas Pusat Teknologi 

Maklumat (PTM) tidak lagi perlu mengambil masa yang lama untuk melihat dan mengenal 

pasti permasalahan yang berlaku di Kawasan AP tersebut dan tidak perlu untuk membawa lagi 

komputer riba mereka untuk mengenal pasti dan mengetahui status AP setiap kali masalah 

berlaku. Kekurangan yang terdapat juga untuk meletakkan komputer di setiap AP adalah 

memerlukan kos belanjawan dan penyelengaraan yang tinggi kerana ia memerlukan 

penyelengaraan yang kerap dan terdapat banyak AP di dalam UKM.  

Dengan peningkatan teknologi yang pesat, penyelesaian masalah kepada penggunaan 

komputer riba pada setiap AP dapat dibendung dengan menggunakan sebuah perkakas yang 

diberi nama Raspberry Pi (RP) dan ini kerana RP tersebut boleh bertindak sebagai sebuah 

komputer. Dengan perisian yang sama seperti telah dipakai oleh para petugas PTM. RP mampu 

melakukan pengimbasan status AP di tempat yang diletakkan dari jarak yang jauh. Dengan 

adaya RP ini kos penyelenggaraan akan berkurang dan ia juga akan menggunakana kos yang 

lebih rendah bagi persiapan memprogram RP tersebut supaya ia dapat berfungsi dengan baik 

dan efisyen.  

  

2 PENYATAAN MASALAH  

  

Terdapat tiga peryataan masalah dalam kajian ini. Penyataan masalah tersebut yang pertama 

adalah pemantauan yang kerap perlu dilakukan oleh pihak petugas PTM bagi memerhatikan 

setiap AP yang terdapat di dalam kawasan UKM membuatkan petugas memerlukan masa dan 

tenaga yang banyak bagi memastikan AP di dalam UKM dalam keadaan yang baik. Seterusnya, 

cara yang lebih mudah dan pantas untuk para petugas PTM untuk menghubungkan perkakas 

RP jika mempunyai masalah pada status RP yang dapat dilihat di dalam sistem pemerhatian 

isyarat WIFI tersebut. Akhir sekali, penyataan masalah yang terdapat di dalam kajian ini adalah 

keselamatan perkakas internet benda iaitu RP jika ditinggalkan pada setiap AP yang terdapat 

di dalam kawasan UKM membuatkan RP tersebut boleh hilang atau dicuri oleh orang lain.  

  

3 OBJEKTIF KAJIAN  

  

Objektif-objektif kajian yang terdapat didalam kajian tersebut adalah yang pertama 

membangunkan sebuah sistem pemerhatian menggunakan perkakas internet benda pada masa 

nyata terhadap AP di sekitar UKM. Seterusnya, objektif kajian yang terdapat adalah mengkaji 

AP yang berada di dalam kawasan UKM agar mengetahui AP tersebut berada dalam keadaan 

yang baik atau buruk untuk melakukan penyelenggaraan.  

  

  

4 METOD KAJIAN  

  

Model yang akan digunakan pada proses pembangunan projek ini adalah Agile sebagai panduan 

untuk menyelesaikan masalah dan pemprosesan projek ini. Metodologi agile ini sangat 

fleksibel berbanding dengan kaedah yang lain diamana tidak terlalu fleksibel seperti waterfall 

dan lai-lain. Kaedah ini akan diberi pengagihan modul mengukut keutamaan dan keperluan. 

Prototaip yang diperolehi oleh projek ini akan dikaji dan digunakan oleh pembangun atau 

pelanggan seperti staf, pelajar dan pihak PTM. Setiap penambahbaikan akan disuaikan dan 

dikemaskini dengan lebih baik.  Proses ini akan berlanjutan sehingga ada kata putus oleh semua 

pihak yang terlibat. Dengan menggunakan metodologi agile ini, banyak perkara dapat 

dielakkan seperti wang, pembaziran tenaga dan masa kerana proses ini dapat diselesaikan dari 

satu masa ke satu masa yang lain. Pelaksanaan projek mengikut kaedah metodologi Agile 

adalah yang pertama menentukan dan menyesuaikan perkakas yang akan menggantikan 

komputer riba. Kedua, menyediakan senarai semak perkakasan yang diperlukan untuk 

menghidupkan perkakas yang dipilih. Ketiga, mereka cipta perisian yang diperlukan untuk 

system pemantauan AP di kawasan UKM. Keempat, pemberitahuan maklum balas. Kelima, 

menyenaraikan kesilapan dan kekurangan sistem. Keenam, menambah baik sistem jika perlu. 

Ketujuh, mengumpul maklumat dan menganalisa perkakas yang diletakkan di setiap AP. Akhir 

sekali, pemberitahuan maklum balas dan proses berakhir.  

  

4.1 Fasa Perancangan  

  

  

Fasa ini merupakan fasa yang terpenting dalam pembangunan sistem. Fasa ini selari dengan 

pernyataan masalah di mana pembangun mestilah mengkaji, menganalisis, mencari objektif 

dan menentukan skop kajian. Kajian kesusasteraan dilakukan melalui pencarian daripada 

beberapa sumber seperti buku, artikel dan jurnal yang mempunyai hubung kait antara kajian. 

Selain itu, ia juga digunakan bagi mencari idea dan mengenal pasti perkakas internet benda 

yang akan digunakan bagi pembangunan sistem yang baik dan lancar.   

4.2 Fasa Analisis  

  

Fasa ini lebih menfokuskan kepada analisa keperluan sesebuah pembangunan sistem yang akan 

dibangunkan. Keperluan fungsian dan bukan fungsian sistem akan dikenalpasti untuk 

memudahkan proses seni bina sistem. Fasa ini juga merupakan satu fasa sambungkan kepada 

fasa perancangan. Fasa ini merupakan sambungan kepada fasa perancangan adalah kerana 

setiap perkara yang berada pada fasa perancangan perlulah dilakukan dengan lebih teliti dan 

mendalam untuk menganalisis sesebuah perkara seperti menganalisis perkakas internet benda 

dan juga metod kajian yang digunakan bagi perancangan sesebuah kajian untuk 

membangunkan sistem yang baik.  

    

  

4.3 Fasa Reka Bentuk  

  

Fasa ini juga merupakan satu fasa yang penting di mana ia akan menentukan senibina 

sistem.yang akan digunakan. Aliran fungsi sistem akan dibincangkan di dalam fasa ini. Antara 

muka sistem ini akan dipastikan bersesuaian dengan permasalahan kajian ini supaya objekif 

kajian akan dapat dicapai. Reka bentuk seni bina ini akan menerangkan konsep asas pergerakan 

dalam keseluruhan sistem atau reka bentuk yang merangkumi pembentukan keseluruhan 

sistem. Bahagian ini akan menerangkan model konsep yang menentukan struktur dan tingkah 

laku sistem. Ini memberikan pandangan abstrak untuk menguruskan kerumitan dan kesusahan 

sesebuah sistem. Selain itu, ia juga mewujudkan komunikasi dan koordinasi antara komponen 

di dalam sistem. Proses reka bentuk seni bina merupakan peringkat awal proses bagi reka 

bentuk sesebuah sistem. Berdasakarkan kajian yang dilaksanakan, terdapat juga beberapa jenis 

seni bina yang digunakan bagi merangka spesifikasi reka bentuk iaitu reka bentuk berlapis, 

carta modul heiraki dan carta alir.  

4.4 Fasa Implementasi  

  

Fasa ini akan membincangkan dan menerangkan aspek pembangunan dan implementasi sistem 

yang dibangunkan. Fasa ini akan dibina berdasarkan kepada fasa reka bentuk yang telah 

dibincangkan bagi sistem perkakas internet benda akan digabungkan untuk menjadi sebuah 

sistem yang mencapai kepada objektif kajian. Fasa ini juga digunakan bagi menentukan setiap 

kelemahan sistem selepas berlakunya proses implementasi.  

  

4.5 Fasa Pengujian  

  

Fasa ini akan berlakunya sebuah pengujian terhadap sistem yang dikaji bagi kajian ini sama 

ada dapat mencapai objektif mahupun tidak. Ujian ini akan berlaku dengan menggunakan lima 

orang daripada pekerja ataupun staf PTM yang bertugas bagi menentukan pengujian terhadap 

sistem ini berjalan dengan lancar ataupun tidak. Penguji juga layak untuk menilai dan 

mengkritik sesebuah sistem atau kajian ini bagi menentukan permasalahan yang berlaku 

sepanjang penggunaan sistem atau kelancaran sesebuah sistem yang dibina. Fasa ini juga akan 

menentukan samada antara muka sistem dalam keadaan yang baik atau mudah digunakan bagi 

pengguna untuk menggunakan sistem ini. Pembaikan akan dilakukan pada sistem ini setelah 

pengujian terhadap penguji dilakukan sebelum sistem ini digunakan secara meluas.  

  

5 HASIL KAJIAN  

  

Projek pembangunan bagi sistem pemerhatian isyarat WIFI bagi laman sesawang 

untuk memerhati isyarat WIFI dibangunkan dengan menggunakan bahasa pengaturcaraan yang 

biasa digunakan seperti HTML dan PHP dengan menggunakan perisian Sublime Text Editor. 

Penyimpanan data terletak di MySQL dan server PHPMyAdmin. Bagi perkakas internet benda 

RP pula menggunakan kod sumber daripada bahasa pengaturcaraan Phyton bagi menghidupkan 

RP untuk memerhati isyarat WIFI yang dihubungkan kepada AP.  

  

             Rajah 1 dibawah menunjukkan antara muka bagi sistem pemerhatian isyarat WIFI bagi 

log masuk kepada sistem ini. Pengguna iaitu staf PTM perlulah mengisi no matrik pekerja yang 

telah didaftar bagi memasuki sistem ini supaya sistem ini tidak disalahgunakan oleh mereka 

yang tidak bertanggungjawab. Jika no matrik pekerja atau kata laluan yang dimasukkan salah, 

sistem ini tidak akan masuk ke laman utama sistem.  

Rajah 1 Antara muka log masuk sistem  

  

Rajah 2 menunjukkan antara muka daftar akaun kepada staf PTM yang masih lagi tidak 

mendaftar akaun bagi kemasukkan kepada sistem ini. Setiap data akan diperiksa terlebih dahulu 

di dalam database PHPMyAdmin bagi menilai dan memeriksa akaun staf PTM terlebih dahulu.      

              

  

Rajah 2 Antara muka daftar akaun  

  

Rajah 3 merupakan pengkalan data yang digunakan bagi memasukkan data yang  

telah diisi oleh staf PTM atau pengguna.  

Rajah 3 Data bagi pengkalan data daftar akaun  

  

  

            Staf PTM yang berdaftar akan dibawa ke antara muka bagi utama bagi sistem 

pemerhatian isyarat WIFI. Rajah 4 menunjukkan antara muka laman utama bagi sistem 

pemerhatian isyarat WIFI.  

  

  

                                        Rajah 4 Antara muka laman utama sistem  

  

  

  

Pilihan untuk memilih RP dapat dilihat melalui pilihan yang disediakan iaitu yang selalu 

AP diletakkan di kawasan UKM iaitu di Kolej dan Fakulti di UKM. Rajah 5 menunjukkan 

antara muka pilihan kawasan di dalam persekitaran UKM.  

Rajah 5 Antara muka bagi pilihan kawasan di dalam UKM  

  

  

  

Sistem pemerhatian isyarat WIFI di persekitaran UKM menunjukkan status bacaan AP 

yang akan dikeluarkan melalui AP kepada pengkalan data dan kemudian dihantar ke dalam 

sistem pemerhatian ini. Rajah 6 menunjukkan jadual bagi bacaan AP yang telah dibaca oleh 

perkakas internet benda iaitu RP pada AP 1 yang terdapat di dalam persekitaran UKM iaitu di 

Kolej Burhanuddin Helmi.  

Rajah 6 Antara muka AP 1 yang menunjukkan bacaan di KBH  

  

Kod sumber bagi paparan antara muka menggunakan Sublime Text Editor bagi PHP 

ditunjukkan pada Rajah 7.1 dan rajah 7.2 dan rajah 7.3 .  Rajah 8.1, rajah 8.2 dan rajah 8.3 

menunjukkan kod sumber paparan bagi Kolej Burhanuddin Helmi.  

  

  

Rajah 7.1 Kod bagi paparan antara muka  

Rajah 7.2 Kod bagi paparan antara muka  

  

  

  

Rajah 7.3 Kod bagi paparan antara muka  

Rajah 8.1 Kod bagi paparan antara muka KBH  

  

  

  

Rajah 8.2 Kod bagi paparan antara muka KBH  

Rajah 8.3 Kod bagi paparan antara muka KBH  

  

  

6 KESIMPULAN  

  

Secara keseluruhannya, gambaran sistem pemerhatian isyarat Wi-Fi pada masa nyata di 

persekitaran tanpa wayar UKM dapat dihasilkan melalui kajian yang mendalam mengenai 

aplikasi-aplikasi yang sedia ada bagi mengenal pasti kekurangan dan kelebihan yang dapat 

diperoleh untuk sistem ini. Melalui kajian ini, aplikasi ini dapat melalui proses pendapatan 

keperluan seperti mendapatkan perisian yang diperlukan untuk pembangun serta teknologi 

Internet Benda yang dapat digunakan dalam sistem ini. Seterusnya sistem ini, telah melalui 

proses spesifikasi reka bentuk yang telah mendapatkan serta membuat reka bentuk sistem. 

Melalui kajian ini menggunakan beberapa reka bentuk seni bina seperti rekabentuk seni bina 

berlapis dan reka bentuk seni bina simulasi. Metodologi yang dapat terdapat didalam sistem ini 

juga ialah menggunakan metadologi Agile kerana metadologi ini yang paling bersesuaian 

dengan sistem ini. Metadologi ini melibatkan beberapa fasa yang penting iaitu fasa analisis 

keperluan, fasa reka bentuk dan fasa pembangunan dan pengujian. Reka bentuk antara muka 

sistem juga telah dihasilkan bagi menggambarkan untuk membina antara muka sistem. Proses 

dan dokumentasi yang telah dijalankan dapat membantu dalam perhasilan pembangunan sistem 

Pemerhatian Isyarat Wi-Fi pada masa nyata di persekitaran UKM.  

